საინფორმაციო ფურცელი მსესხებლის/მსესხებლების გარდაცვალების რისკზე ბანკის საკრედიტო პორტფელის დაზღვევის პირობების შესახებ
   

წინამდებარე საინფორმაციო ფურცლით განსაზღვრული დაზღვევის პირობები ვრცელდება იმ მსესხებლებზე, რომლებმაც ბანკთან საკრედიტო ხელშეკრულების დადების დროს აირჩიეს, რომ მათი კრედიტი შესულიყო ბანკის საკრედიტო პორტფელის იმ ნაწილში, რომელიც დაზღვეულია სს „სადაზღვევო კომპანია იმედი ელ“ (ს.კ: 204919008).

1. ტერმინთა განმარტება:
თუ ხელშეკრულებით სხვა რამ არ არის განსაზღვრული, ან მისი კონტექსტიდან სხვა რამ არ გამომდინარეობს, წინამდებარე ხელშეკრულებაში ქვემოთ მოცემულ ტერმინებს აქვთ შემდეგი მნიშვნელობა:
1.1. არაუზრუნველყოფილი სესხი - სესხი, რომელიც არ არის უზრუნველყოფილი უზრუნველყოფის რომელიმე საშუალებით და დამზღვევთან არსებული რეგულაციებით მიიჩნევა არაუზრუნველყოფილ სესხად; ამასთან, ყოველგვარი ეჭვის გამოსარიცხად, 80,000 (ოთხმოცი) ათას ლარს ზემოთ სესხი, წინამდებარე ხელშეკრულების მიზნებისთვის, წარმოადგენს უზრუნველყოფილ სესხს;
1.2. დაზღვევა - წინამდებარე ხელშეკრულებით გათვალისწინებული საკრედიტო პორტფელის დაზღვევა;
1.3. მოსარგებლე/დამზღვევი/ბანკი - სადაზღვევო ანაზღაურების მიღებაზე უფლებამოსილი პირი - სს „ტერაბანკი“ (ს:კ 204546045)
1.4. მსესხებელი/თანამსესხებელი - ფიზიკური პირი ან/და ინდივიდუალური მეწარმე, რომელიც წარმოადგენს სესხის ხელშეკრულების მხარეს და რომელმაც სესხის დაუფარავი ძირითადი თანხის დაზღვევა მსესხებლის გარდაცვალების რისკისგან აირჩია დაზღვევა მზღვეველთან;
1.5. მოცდის პერიოდი - პერიოდი, რომლის განმავლობაშიც მძიმე დაავადებ(ებ)ით გამოწვეული მსესხებლის გარდაცვალება არ ექვემდებარება ანაზღაურებას;
1.6. მძიმე დაავადება - მძიმე დაავადება - ავთვისებიანი სიმსივნე, ღვიძლის ფიბროზი ან ციროზი, ღვიძლის ქრონიკული უკმარისობა, ჰეპატიტი C, თირკმლის ქრონიკული უკმარისობა, გულის ქრონიკული უკმარისობა, გულის თანდაყოლილი ანომალიები, შაქრიანი დიაბეტი ან მისი გართულება, უშაქრო დიაბეტი ან მისი გართულება, ცერებროვასკულარული დაავადებები (გარდა ინსულტის პირველადი შემთხვევისა). აღნიშნულ დაავადებათა ჯგუფში შემავალი დაავადებები განისაზღვრება ჯანმრთელობის დაცვის მსოფლიო ორგანიზაციის ავადმყოფობათა და ჯანმრთელობასთან დაკავშირებული პრობლემების საერთაშორისო სტატისტიკური კლასიფიკაციის მეათე გადახედვის მიხედვით; 
1.7. სადაზღვევო შემთხვევა - ნებისმიერი მიზეზით მსესხებლის გარდაცვალება, გარდა ხელშეკრულებით განსაზღვრული გამონაკლისებისა; 
1.8. საკრედიტო დავალიანება - კონკრეტული მსესხებლის სესხ(ებ)ის დაუფარავი ძირითადი თანხ(ებ)ის (ყოველგვარი ეჭვის გამოსარიცხად აღნიშნული არ მოიცავს დარიცხულ სარგებელსა და ჯარიმას/პირგასამტეხლოს) ჯამური დავალიანება, რომელიც წარმოადგენს საკრედიტო პორტფელის ნაწილს;
1.9. სესხი - ნებისმიერი ტიპის სესხი, რომელსაც დამზღვევი გასცემს მსესხებელზე; 
1.10. სესხის კატეგორია - უზრუნველყოფილი სესხი ან არაუზრუნველყოფილი სესხი; 
1.11. საკრედიტო პორტფელი - ხელშეკრულების მოქმედების პერიოდში დამზღვევის მიერ გაცემული ხელშეკრულებით გათვალისწინებული იმ სესხების დაუფარავი, ძირითადი თანხ(ებ)ის დავალიანებების ჯამი, რომელთა მსესხებელმაც/მსესხებლებმაც  მსესხებლის გარდაცვალების რისკზე სესხის დაუფარავი ძირითადი დავალიანების დაზღვევა ირჩიეს/გადაწყვიტეს მზღვეველთან. ასევე ხელშეკრულების ძალაში შესვლამდე გაცემული იმ სესხების დაუფარავი, ძირითადი თანხ(ებ)ის დავალიანებების ჯამი, რომლებიც არ იყო დაზღვეული და რომელთა მსესხებლებმაც ძალაში ყოფნის პერიოდში დამზღვევთან დადეს გარიგება მსესხებლის გარდაცვალების რისკზე მათზე გაცემული სესხების დაუფარავი, ძირითადი თანხ(ებ)ის დავალიანებების მზღვეველთან დაზღვევის შესახებ შესაბამისი მსესხებლების გარდაცვალების რისკზე (ყოველგვარი ეჭვის გამოსარიცხად აღნიშნული არ მოიცავს დარიცხულ სარგებელსა და ჯარიმას/პირგასამტეხლოს). 
1.12. უზრუნველყოფილი სესხი - სესხი, რომელიც უზრუნველყოფილია უძრავი ქონებით, ავტოსატრანსპორტო საშუალებით ან/და ანაბრით/სადეპოზიტო სერტიფიკატით და ბანკში არსებული რეგულაციებით მიიჩნევა უზრუნველყოფილ სესხად. ამასთან, ყოველგვარი ეჭვის გამოსარიცხად, 80,000 (ოთხმოცი) ათას ლარს ზემოთ სესხი, წინამდებარე ხელშეკრულების მიზნებისთვის, წარმოადგენს უზრუნველყოფილ სესხს;

2. დაზღვევის დაწყებისა და დასრულების დრო
2.1. ხელშეკრულებით გათვალისწინებული პირობებით დაზღვევა იწყება სესხის გაცემის მომენტიდან - საკრედიტო პორტფელის იმ ნაწილისთვის, რომელიც მოიცავს ხელშეკრულების მოქმედების პერიოდში გაცემული სესხების დაუფარავი, ძირითადი თანხ(ებ)ის დავალიანებებს;
2.2. დაზღვევა კონკრეტული მსესხებლის მიმართ, იწყება მისი საკრედიტო დავალიანების გათვალისწინებით  ამ ხელშეკრულებით განსაზღვრული მომენტიდან და წყდება:
2.2.1. მსესხებლის გარდაცვალებითა და სადაზღვევო ანაზღაურების გაცემით ან შესაბამისი საფუძვლების არსებობისას, სადაზღვევო ანაზღაურების გაცემაზე უარის თქმით;
2.2.2. მსესხებლის მიერ 72 (სამოცდათორმეტი) წლის ასაკის მიღწევისთანავე; 
2.2.3. მსესხებლის ან მისი მემკვიდრის ან სხვა ნებისმიერი მესამე პირის მიერ დამზღვევის წინაშე არსებული საკრედიტო დავალიანების დაფარვით; 
2.2.4. შესაბამისი მსესხებლის ნაწილში ხელშეკრულების შეწყვეტით.
2.2.5. დამზღვევსა და მსესხებელს შორის გაფორმებულ სესხზე დავალიანების დაფარვის გრაფიკით  გათვალისწინებული გადახდის ვადის გადაცილებისას ზედიზედ 6 (ექვსი) კალენდარული თვის განმავლობაში.

3. სადაზღვევო პრემიის დაანგარიშების წესი
3.1. ყოველთვიური სადაზღვევო პრემია უზრუნველყოფილი სესხებისთვის და არაუზრუნველყოფილი სესხებისთვის დაანგარიშდება ცალ-ცალკე.
3.2. თითოეული სესხის კატეგორიაში, თითოეული მსესხებლისთვის ცალკეული სესხ(ებ)ის შესაბამისი ყოველთვიური სადაზღვევო პრემიის ოდენობა დაანგარიშდება ცალ-ცალკე, შესაბამისი სესხ(ებ)ის დაუფარავი ძირითადი თანხის სრული ოდენობის გათვალისწინებით,  და მიღებული შედეგები დაჯამდება მსესხებლებისა და სესხის კატეგორიების შესაბამისად, შემდეგი წესით: ყოველთვიური სადაზღვევო პრემია პორთფელისთვის დაანგარიშდება ყოველი კალენდარული თვის ბოლო დღის მდგომარეობით.
3.3. მსესხებლის მიერ საკრედიტო ხელშეკრულებით განსაზღვრული სესხის დაფარვის გრაფიკის დარღვევის შემთხვევაში ხელშეკრულებით გათვალისწინებული სადაზღვევო პრემიის ოდენობა შესაძლებელია შეიცვალოს. დარღვევად ასევე ჩაითვლება შემთხვევა, როდესაც სადაზღვევო პრემია სრულად გადახდილია, თუმცა სესხის ძირი თანხა გრაფიკის შესაბამისად არ არის დაფარული.
4. სადაზღვევო ანაზღაურების ოდენობა/მაქსიმალური ოდენობა
4.1. სადაზღვევო ანაზღაურების ოდენობა ტოლია კონკრეტული სადაზღვევო შემთხვევის დადგომის მომენტში გარდაცვლილი მსესხებლის მიმდინარე საკრედიტო დავალიანების ოდენობისა, მაგრამ არაუმეტეს ამ ხელშეკრულებით განსაზღვრული სადაზღვევო ანაზღაურების მაქსიმალური ოდენობისა;
4.2. თუ გარდაცვლილი მსესხებლის საკრედიტო დავალიანება დამზღვევის მიმართ გამომდინარეობს უზრუნველყოფილი სესხ(ებ)იდან, სადაზღვევო ანაზღაურების მაქსიმალური ოდენობა გარდაცვლილი მსესხებლის ასაკის გათვალისწინებით, განისაზღვრება შემდეგი ცხრილის შესაბამისად თითოეული მსესხებლისათვის (და არა სესხისათვის):

	N
	მსესხებლის ასაკი
	სადაზღვევო ანაზღაურების მაქსიმალური ოდენობა (ლარი)

	1
	ნაკლებია 56-ზე
	250 000.00 (ორასორმოცდაათი  ათასი)

	2
	ტოლია ან მეტია 56-ზე და ნაკლებია 66-ზე
	90 000.00 (ოთხმოცდაათი ათასი)

	3
	ტოლია ან მეტია 66-ზე და ნაკლებია 72-ზე
	25 000.00 (ოცდახუთი ათასი)



4.3. თუ გარდაცვლილი მსესხებლის საკრედიტო დავალიანება დამზღვევის მიმართ გამომდინარეობს არაუზრუნველყოფილი სესხ(ებ)იდან, სადაზღვევო ანაზღაურების მაქსიმალური ოდენობა გარდაცვლილი მსესხებლის ასაკის გათვალისწინებით, განისაზღვრება შემდეგი ცხრილის შესაბამისად თითოეული მსესხებლისათვის (და არა სესხისათვის):

	N
	მსესხებლის ასაკი
	სადაზღვევო ანაზღაურების მაქსიმალური ოდენობა (ლარი)

	1
	ნაკლებია 56-ზე
	80 000.00 (ოთხმოცი  ათასი)

	2
	ტოლია ან მეტია 56-ზე და ნაკლებია 66-ზე
	35 000.00 (ოცდათხუთმეტი ათასი)

	3
	ტოლია ან მეტია 66-ზე და ნაკლებია 72-ზე
	25 000.00 (ოცდახუთი ათასი)



4.4. თუ გარდაცვლილი მსესხებლის საკრედიტო დავალიანება დამზღვევის მიმართ გამომდინარეობს როგორც უზრუნველყოფილი სესხ(ებ)იდან, ასევე, არაუზრუნველყოფილი სესხ(ებ)იდან, სადაზღვევო ანაზღაურების მაქსიმალური ოდენობა გარდაცვლილი მსესხებლის ასაკის გათვალისწინებით, განისაზღვრება თითოეული სესხის კატეგორიაში დამოუკიდებლად, თითოეული მსესხებლისათვის (და არა სესხისათვის).
4.5. მსესხებლის გარდაცვალების შემთხვევაში გაცემული სადაზღვევო ანაზღაურებიდან, მსესხებლის სხვადასხვა სესხიდან (მიუხედავად იმისა, ყოველთვიური სადაზღვევო პრემიის დათვლის მიზებისთვის ხელშეკრულებით განსაზღვრული წესიდან გამომდინარე, დამზღვევის მიერ ხდება თუ არა კონკრეტული სესხის ნაწილში ყოველთვიური სადაზღვევო პრემიის გადახდა) გამომდინარე დავალიანების დაფარვის რიგითობას განსაზღვრავს დამზღვევი საკუთარი შეხედულებისამებრ. 
4.6. ერთ სესხზე გარდაცვლილი მსესხებლების რაოდენობის მიუხედავად, სადაზღვევო ანაზღაურების ოდენობა არ  აღემატება აღნიშნული სესხის ძირითად თანხას.
4.7. თუ სესხი გაცემულია ერთზე მეტ მსესხებელზე/თანამსესხებელზე, თითოეული მსესხებელი/თანამსესხებელი დაზღვეულია ინდივიდუალურად და შესაბამისი მსესხებლის/თანამსესხებლის ასაკისა და სესხის კატეგორიის მიხედვით განსაზღვრული სადაზღვევო ანაზღაურების მაქსიმალური ოდენობის ფარგლებში, საკრედიტო დავალიანების სრული ოდენობით. 
4.8. დამზღვევის მიერ გაცემული სესხების დაუფარავი ძირითადი ოდენობა, რომელიც არ  ექვემდებარება დაზღვევას ავტომატური დაზღვევის ფარგლებში ხელშეკრულების   საფუძველზე    შესაძლებელია დაზღვეულ იქნეს  ფაკულტატურად,  რაც გულისხმობს სპეციალური განაცხადის შევსებას  და ანდერაიტერული  პროცედურის  ჩატარებას, რის  შემდეგაც  მზღვეველი  უფლებამოსილია , მოითხოვოს დამატებითი საბუთების  წარმოდგენა, ზემოაღნიშნული გარემოებების გათვალისწინებით  მზღვეველი ასევე  უფლებამოსილია  ან განსაკუთრებული პირობები  და ტარიფები  განსაზღვროს ან  მოტივირებული უარი განაცხადოს ასეთი სესხის დაუფარავი ძირი ოდენობის დაზღვევაზე. იმ შემთხვევაში თუ მზღვეველმა უარი განაცხადა  ფაკულტატურს დაზღვევაზე  ამ უკანასკნელზე  არ გავრცელდება  არც ავტომატური  დაზღვევის დაფარვა.

5. სადაზღვევო ანაზღაურების გასაცემად მზღვეველისათვის წარსადგენი დოკუმენტაცია
5.1. დამზღვევი ვალდებულია შეატყობინოს მზღვეველს სადაზღვევო შემთხვევის დადგომიდან დაუყოვნებლივ, მაგრამ არაუგვიანეს 5 (ხუთი) სამუშაო დღის ვადაში და სადაზღვევო ანაზღაურების მისაღებად დამზღვევი ვალდებულია მზღვეველს წარუდგინოს:
5.1.1. მსესხებლის გარდაცვალების მოწმობა;
5.1.2. სამედიცინო დაწესებულების მიერ ფგაცემული, უფლებამოსილი პირის მიერ შედგენილი და ხელმოწერილი, ცნობა მსესხებლის გარდაცვალების შესახებ - ფორმა N106ს-4, რომელშიც მითითებული უნდა იყოს მსესხებლის გარდაცვალების კონკრეტული დადგენილი მიზეზი, გარდაცვალების თარიღი, ადგილი და მსესხებლის ასაკი; 
5.1.3. თუ ხელშეკრულებით განსაზღვრული ცნობა არ შეიცავს მითითებულ ინფორმაციას, დამატებით, წარმოდგენილ უნდა იქნას ექსპერტიზის დასკვნა, რომელშიც მითითებული იქნება აღნიშნული ინფორმაცია;
5.1.4. უბედური შემთხვევით გამოწვეული გარდაცვალების შემთხვევაში, დამატებით სამართალდამცავი ორგანოების მიერ გაცემული ცნობა უბედური შემთხვევის შესახებ;
5.1.5. თუ მსესხებლის გარდაცვალებასთან დაკავშირებით აღძრულია სისხლის სამართლის საქმე, დამატებით ექსპერტიზის დასკვნა გარდაცვალების მიზეზის შესახებ და მსესხებლის გარდაცვალებასთან დაკავშირებით გამოძიების ხელთ არსებული დოკუმენტაცია (საქმის მასალები);
5.1.6. კონკრეტული სადაზღვევო შემთხვევის სპეციფიკიდან გამომდინარე მზღვეველის მიერ მოთხოვნილი, სადაზღვევო შემთხვევასთან დაკავშირებული დამატებითი დოკუმენტაცია. ამასთან, მზღვეველი უფლებამოსილია მოითხოვოს ხელშეკრულებით გაუთვალისწინებელი დოკუმენტაცია მხოლოდ იმ შემთხვევაში, თუ მოთხოვნილი დოკუმენტაცია არსებითია სადაზღვევო შემთხვევის დასადგენად, ამასთან, ნებისმიერი ასეთი დამატებითი დოკუმენტაციის თაობაზე მზღვეველის მოთხოვნა უნდა იყოს დასაბუთებული.
5.2. მზღვეველის მოთხოვნის შემთხვევაში, დამზღვევი ვალდებულია წარუდგინოს მზღვეველს მსესხებელთან გაფორმებული სესხის ხელშეკრულება ან/და სხვა რაიმე დოკუმენტი, რომლითაც დადასტურდება, რომ შესაბამისი სესხის გაცემას ან დაზღვევის თაობაზე ბანკსა და მსესხებელს შორის გარიგების დადებას ადგილი ჰქონდა ხელშეკრულებით გათვალისწინებული დაზღვევის მოქმედების პერიოდში, ხოლო ხელშეკრულებით გათვალისწინებულ შემთხვევაში შესაბამისი შეთანხმება/დოკუმენტი.
5.3. იმ შემთხვევში თუ ანგარიშში მითითებულია მსესხებელი, რომელზეც სადაზღევო პრემია არ არის გადახდილი, სადაზღვევო პრემიის ოდენობის თანხა გამოაკლდება მზღვეველის მიერ გასაცემ ანაზღაურებას. 
6. სადაზღვევო ანაზღაურების გაცემის წესი
6.1. მზღვეველი სადაზღვევო ანაზღაურების გაცემის თაობაზე იღებს გადაწყვეტილებას ყველა აუცილებელი დოკუმენტის მიღებიდან 30 (ოცდაათი) კალენდარული დღის ვადაში; ან აცნობებს გადაწყვეტილების მისაღებად დამატებითი ვადის, მაგრამ არაუმეტეს 60 (სამოცი) კალენდარულ დღისა, საჭიროების შესახებ შესაბამისი ობიექტური გარემოების მითითებით;
6.2. იმ შემთხვევაში, თუ მზღვეველი განსაზღვრულ დამატებით ვადაშიც ვერ მიიღებს გადაწყვეტილებას სადაზღვევო ანაზღაურებაზე, ჩაითვლება რომ მზღვეველმა მიიღო დადებითი გადაწყვეტილება სადაზღვევო ანაზღაურების გაცემის თაობაზე.
6.3. სადაზღვევო ანაზღაურების გაცემა უნდა მოხდეს მზღვეველის მიერ სადაზღვევო ანაზღაურების გაცემის შესახებ დადებითი გადაწყვეტილების მიღების თაობაზე დამზღვევის ინფორმირებიდან არაუგვიანეს 10 (ათი) კალენდარული დღის ვადაში;
6.4. მზღვეველის მიერ სადაზღვევო ანაზღაურების გაცემის თაობაზე უარყოფითი გადაწყვეტილების მიღების შემთხვევაში, ასეთი გადაწყვეტილების მიღებიდან არაუგვიანეს 10 (ათი) კალენდარული დღის ვადაში დამზღვევს უნდა წარუდგინოს დასაბუთებული უარი წერილობითი ფორმით.
6.5. იმ შემთხვევაში, თუ დამზღვევის მიერ წარმოდგენილი დოკუმენტაცია არ არის სრული ან/და ხარვეზიანია, მზღვეველი დამზღვევს განუსაზღვრავს დამატებით გონივრულ ვადას, მაგრამ არანაკლებ 30 (ოცდაათი) კალენდარული დღისა და არაუმეტეს 6 (ექვსი) თვისა (გამონაკლისს წარმოადგენს შემთხვევა, რომელთან დაკავშირებითაც აღძრულია სისხლის სამართლის საქმე და მზღვეველის მიერ დაწესებული ვადის განმავლობაში არ შეწყვეტილა გამოძიება ან არსებობს სხვა ობიექტური გარემოება), ხარვეზის გამოსასწორებლად და სრულყოფილი დოკუმენტაციის წარსადგენად.

7. სადაზღვევო შემთხვევის ანაზღაურებასთან დაკავშირებული გამონაკლისები
7.1. სადაზღვევო შემთხვევა ექვემდებარება ანაზღაურებას, გარდა იმ შემთხვევისა, როდესაც მსესხებლის გარდაცვალება პირდაპირ თუ არაპირდაპირ გამოწვეულია შემდეგი მოვლენებით:
7.1.1. ომით, დაპყრობით, საომარი მოქმედებებით (მიუხედავად ომის გამოცხადებისა თუ გამოუცხადებლობისა), სამოქალაქო ომით, რევოლუციით, აჯანყებით, გაფიცვით, ნებისმიერი პირის ქმედებით, რომელიც მოქმედებს რაიმე ორგანიზაციის დავალებით ან დამოუკიდებლად და მიზნად ისახავს De Jure ან De Facto ხელისუფლების სამხედრო გადატრიალების გზით დამხობას ან მასზე ზეგავლენას ტერორისტული ან ძალისმიერი მეთოდებით; 
7.1.2. მაიონიზირებელი გამოსხივებით, გარემოს რადიაქტიური დაბინძურებით, ბირთვული საწვავის აალებით;
7.1.3. მსესხებლის ნარკოტიკული, ფსიქოტროპული ან ტოქსიკური ნივთიერებების ზემოქმედების ქვეშ ყოფნით;
7.1.4. თუ მსესხებელი ალკოჰოლის ზემოქმედების ქვეშ მართავდა ავტოსატრანსპორტო საშუალებას და ადგილი ჰქონდა ავტოსაგზაო შემთხვევას ან თუ მსესხებლის მიერ მიღებული ალკოჰოლის ზემოქმედებამ გამოიწვია არსებული დაავადების გამწვავება, რაც გახდა მსესხებლის გარდაცვალების მიზეზი;
7.1.5. მსესხებლის მიერ ჩადენილი თვითმკვლელობით ან თვითმკვლელობის მცდელობით, განზრახ თვითდაზიანებით;
7.1.6. მსესხებლის მკვლელობით, მკვლელობის მცდელობით ან სხეულის/ჯანმრთელობის დაზიანებით, რომლის პირდაპირ, თუ არაპირდაპირ მონაწილედ გვევლინება დამზღვევი ან/და სესხის სხვა მსესხებლები ან/და მსესხებლის მემკვიდრეები;
7.1.7. მსესხებლის მიერ სისხლის სამართლის კოდექსით გათვალისწინებული დანაშაულის ჩადენით ან მისი ჩადენის მცდელობით;
7.1.8. მსესხებლის შიდსით ან HIV-ით ინფიცირებით;
7.1.9. მსესხებლის ფსიქიკური ავადმყოფობით ან გონების დაბინდვით;
7.1.10. მსესხებლის მონაწილეობით სამხედრო ან საპოლიციო ოპერაციის ჩატარებაში;
7.1.11. მსესხებლის მონაწილეობით სიჩქარეზე შეჯიბრში ნებისმიერი სახმელეთო, საჰაერო ან საწყალოსნო საშუალებების გამოყენებით;
7.1.12. მსესხებლის მიერ საკუთარი ნებით ხიფათში თავის ჩაგდებით, გარდა იმ შემთხვევისა, როდესაც მისი ქმედება მიმართულია ადამიანის სიცოცხლის გადასარჩენად;
7.1.13. მსესხებლის მიერ სანაძლეოს პირობების შესრულებით, აკრობატული ილეთების შესრულებით, რეკორდის დამყარებით ან ამის მცდელობით;
7.1.14. მსესხებლის მონაწილეობით პროფესიული სპორტის სახეობებში (შეჯიბრი, წვრთნა, საჩვენებელი გამოსვლა);
7.1.15. მსესხებლის მონაწილეობით შემდეგი სამოყვარულო სპორტის სახეობებში: საბრძოლო სახეობები, აკვალანგით ყვინთვა, პარაშუტით ან დელტაპლანით ხტომა, კლდეზე ცოცვა, ალპინიზმი, სპელეოლოგია;
7.1.16. მოცდის პერიოდში მსესხებლის მძიმე დაავადებ(ებ)ით გარდაცვალებით. მოცდის პერიოდის ხანგრძლივობა განისაზღვრება შემდეგნაირად:
	სესხის ტიპი/კატეგორია 
	მოცდის პერიოდი (ხელშეკრულებით განსაზღვრული მომენტიდან)

	უზრუნველყოფილი კრედიტი
	კრედიტის საწყისი ოდენობა ტოლია ან ნაკლებია 250 000 (ორასორმოცდაათი ათასი) ლარისა ან მისი ექვივალენტისა კრედიტის ვალუტაში კრედიტის გაცემის დღისთვის საქართველოს ეროვნული ბანკის მიერ დადგენილი კურსით.
	12 (თორმეტი) თვე

	არაუზრუნველყოფილი კრედიტი
	კრედიტის საწყისი ოდენობა ტოლია ან ნაკლებია 80 000 (ოთხმოცი ათასი) ლარისა ან მისი ექვივალენტისა კრედიტის ვალუტაში კრედიტის გაცემის დღისთვის საქართველოს ეროვნული ბანკის მიერ დადგენილი კურსით.
	6 (ექვსი) თვე



შენიშვნა: წინამდებარე საინფორმაციო ფურცლით განსაზღვრული ინფორმაცია არ წარმაოდგენს დაზღვევის პირობების შესახებ სრულ და ამომწურავ ინფორმაციას, შესაბამისად მისი გაცნობა და ბანკის მიერ მასთან დაკავშირებული განმარტებების გაკეთება არ წარმოშობს სამარლებრივ შედეგებს და შესაბამისად მოთხოვნებს ბანკს, მზღვევლსა და კლიენტს შორის.

კლიენტი უფლებამოსილია წარმოადგინოს  ნებისმიერი სხვა სადაზღვევო კომპანიის დაზღვევა რომლითაც:
ა) უზრუნველყოფილი უნდა იყოს  მინიმუმ გასაცემი კრედიტიდან გამომდინარე დავალიანება გასაცემი კრედიტის ყველა კლიენტის გარდაცვალების რისკვზე;
ბ) განსაზღვრული ერთადერთი  მოსარგებლე უნდა იყოს ბანკი;
გ) შესაბამის სადაზღვევო კომპანიას არ უნდა შეეძლოს პოლისის შეცვლა/გაუქმება ბანკთან შეთანხმების გარეშე;
დ) კრედიტიდან გამომდინარე დავალიანება დაზღვეული უნდა იყოს მისი სრული ვადით და მსესხებელს ამავე ვადაზე სრულად უნდა ჰქონდეს გადახდილი სადაზღვევო პრემია.
ე) განსხვავებული პირობები არ უნდა აუარესებდეს ბანკის, როგორც მოსარგებლის მდგომარეობას.

